
muculil miasip

katukuh sa i katahekalan nu Ku-tin, idaw ku tulu, sepat a tademaw
militemuh i tamiyan. lingatu sa misiwkay kuheni tu hahaymawen a kawaw,
Kilul sa malingatu kami muculil mitengil. culil culil sa, katukuh tu kami i
kung-yen, katuud ku adiwawa i tida, i sasanamin nu kilang mabalakas. kilul
sa, mueneng kami i sasa nu kilang, mitengil tu kungku nu musakamuay a
tademaw, haymaw sa ku culil niyam alaw micumud tu 1 niyadu’an,
saculiculil sa alaw idaw ku micumuday tuya mahidaay u Yubin a luma’,
pasayda ku mata aku i labu, maadih aku ku mutidengay i nuayawan nu takal
a tademaw. mizateng ku balucu’ aku, u Yubin hakiya, u padekuwan hakiya,
apa sa ku balucu’ nu maku, palita han aku ku tepalay a micudaday, kyu
matineng kaku u padekuan kuyda. painging sa kami i sasa nu cilal muculil,
masilac ku pacakayay tu nu sumamaday a tuud, nu uwayay a elun atu nu
sumamaday a pakaysingan, matengil henay niyam kya masaciwa’ay a
dadanan, nausapananum tu umah a cilis sa, ya masapucuay a dadan
naudadan nu silamalay yu mahida sa.

saculiculil sa kami tu nadadanan nu silamalay, bengiw saca ku sanek

nu angtulay a tawhu, mangalay tu aca ku bili niyam, adih sa tu tuki u

kalahukan tu. maydih kaku milihida tu katuuday misilsil micakay tu
angtulay a tawhu, nika musakamu tu ku misiwkayay a tademaw, na miadih
henay kita tu nu sumamaday a luma’ sa, misiwkay cinida tu kawilian a
luma’, u sikusya nu Tay-ta sasaydan kuyda sa, kawanan u zaysang nu
gingku sa.

misasa’pi’ kami 1 sasa nu kilang, a makatukuh tukuh satu kami 1
kalingatuan, idaw ku aemeken a taylu, kapahen kaku mitapal tinaimi nya
cudad, sisa pakay balucu’ han nu maku. cumud sa tu i tapiingan nu pikanan,
a tabakiay kilang, mueneng kami mitengil tu nipisiwkay nida. talabu satu
kami 1 pikanan, hubaw ! kasa’pi’! masasakamu kami atu saydan, sakamu sa
cinida anusawni mabecul kamu, pitanengi micumud miadih tu labu. mahida
nu Dipun amin ku nisanga’, idaw ku tatami, makadateng kaku tu naayaway
a kawaw. mapaaw manamuh makadateng, tu naayaway a luma’ ni baki aku,
mahida ku nipisilac, namabi’ tu kaku tu tatami. u niculilan a piasipan yadah

ku madatengay nu maku i balucu’, pakay balucu’ han tu ku hemek nu maku.

